როგორც მოგეხსენებათ, ისეთი შემთხვევების დროს, როგორიცაა: ავტოავარია, მშობიარობა, ონკოლოგიური დაავადებები, კარდიოქირურგიული ოპერაციები და სხვა - გადაუდებელ აუცილებლობას წარმოადგენს პაციენტისთვის სისხლის გადასხმა. ავადმყოფს, პრაქტიკულად ყოველდღიურად სჭირდება ახალი სისხლისგან დამზადებული კომპონენტები. თუმცა, ახალი სისხლი მუდმივად დეფიციტურია, რადგან დონორთა შეზღუდული რაოდენობა, ვერ აკმაყოფილებს მზარდ მოთხოვნებს. ეს დიდ საფრთხეს უქმნის უმწეო მდგომარეობაში მყოფ ჩვენს თანამოქალაქეთა ჯანმრთელობას და სიცოცხლეს.

სწორედ ამ დეფიციტის აღმოსაფხვრელად, სისხლის ცენტრალური ბანკი რეგულარულად აწყობს აქციას "გაიღე სისხლი სიცოცხლის გადასარჩენად". აქციის მიზანია სხვადასხვა დაავადებების დროს საჭირო სისხლის მარაგის შექმნა.

ღონისძიება, თავისი არსით, ატარებს სრულიად უანგარო ხასიათს: როგორც სისხლის დონაცია, ისე შემდეგ მისი საჭიროებისამებრ გამოყენება ხდება სრულიად უსასყიდლოდ.

დონაციის შემდეგ, სხეული იწყებს გაღებული სისხლის მარაგის შევსებას, რაც დადებით გავლენას ახდენს ადამიანის ჯანმრთელობაზე.


>>>რას მიიღებს დონორი>>>

ყველა დონორს უფასოდ ჩაუტარდება გამოკვლევები:
- სისხლის ჯგუფის განსაზღვრა
- რეზუს კუთვნილების განსაზღვრა
- რეზუს ფენოტიპის განსაზღვრა
- კელ ფაქტორის განსაზღვრა
- ჰემოგლობინის შემადგენლობის განსაზღვრა.

პირველად დონორებს, ასევე უსასყიდლოდ ჩაუტარდებათ:
- სისხლის საერთო ანალიზი
- ათაშანგის სეროლოგიური გამოკვლევები
- ჰეპატიტ B (HBsAg) ვირუსის მარკირებზე გამოკვლევა
- ჰეპატიტ C (HCV) ვირუსისადმი ანტისხეულებზე გამოკვლევა
- ადამიანის იმუნოდეფიციტური ვირუსისადმი ანტისხეულებზე გამოკვლევა (აივ-HIV).

ყველა დონორი უფასოდ და კონფედენციალურად (დალუქულ კონვერტში) მიიღებს  სისხლის ანალიზის პასუხებს.

გარდა ამისა, დონორებს ვთავაზობთ სისხლის დაზღვევის სერვისს. ყველა დონორს, რომელიც ორჯერ უანგაროდ გაიღებს სისხლს, ჩვენი კომპანია საჩუქრად გადასცემს დაზღვევის ბარათს, რომელითაც დონორი ან/და მისი ოჯახის წევრი საჭიროების შემთხვევაში 1 წლის მანძილზე უფასოდ მიიღებს სისხლს და სისხლის კომპონენტებს.

აქციაში ყველა მონაწილეს შპს „ნატალია კვანტალიანის სახელობის სისხლის ცენტრალური ბანკის“ სახელით გადაეცემა მადლობის სიგელი.


>>>დონაციისათვის აუცილებელი მოთხოვნები>>>

ასაკი - 18-60 წელი.
სხეულის წონა - ქალი - არანაკლებ 50 კგ.
სხეულის წონა - მამაკაცი - არანაკლებ 65კგ.
აუცილებელი პირობაა რომ დონაციის მსურველი იყოს მსუბუქად ნასაუზმები.

დონორი ვერ გახდება თუ:
- მატარებელია ისეთი ქრონიკული დაავადებების, როგორიცაა დიაბეტი, ეპილეფსია, ტუბერკულოზი, ასთმა, სიმსივნე;
- არის ინფექციური დაავადების, ან ვირუსის მატარებელი;
- პარტნიორი არის ნარკოტიკის მომხმარებელი;
- მოიხმარს ფსიქოტროპულ მედიკამენტებს/ნარკოტიკებს;
- ბოლო 6 თვის განმავლობაში ჩატარებული აქვს ქირურგიული ოპერაცია;
- ბოლო 2 თვის განმავლობაში გაღებული აქვს სისხლი.


გვსურს, გთხოვოთ, რომ შემოუერთდეთ აქციას "გაიღე სისხლის სიცოცხლის გადასარჩენად" და თქვენი მნიშვნელოვანი წვლილი შეიტანოთ ამ მეტად საჭირო და კეთილ საქმეში.

პატივისცემით,

ნატალია კვანტალიანის სახელობის სისხლის ცენტრალური ბანკი


